
	క.	
నీరాముని లక్ష్మణుతో, నీరామునివెంటఁ బనుపు మింక నితనిచే

నీరజనీచర యగు ధర, నీరజహితవంశ చింత నీ కేమిటికిన్.

దశరథుఁడు రామలక్ష్మణుల విశ్వామిత్రునితోఁ బంపుట




	గీ.	
అని వసిష్ఠుఁడు పల్కువాక్యములవలనఁ, దనయుమహిమంబు నిజమని తలఁచె నృపుఁడు

విశ్వసింతురె! భూపతుల్ వింతవార, లెంతవారైనఁ దమపురోహితుని గాక.

	క.	
యోగవిధేయుం డెవ్వఁడు, యోగీంద్రుల కతఁడు గురునియోగవిధేయుం

డై గాధేయుని వెనుకొనె, యాగపరిత్రాణమునకు ననుజాన్వితుఁడై.

	ఉ.	
పైనముచేసి తండ్రి వనుపం బెనుపంతముతోడ ని ట్లయో

ధ్యానగరంబు వెల్వడి పదాంక పవిత్రితమార్లు లైరి త

న్మౌనికృపానుభావభజమానబలాతిబలాభిధానవి

ద్యానిరవద్యబోధవిజితశ్రములై మహిపాలబాలకుల్.

	చ.	
వడి గొరవంకబారు లిరువంకల రాఁ జెలరేఁగి చిల్కత

త్తడి దుమికించుకొంచు జడదాలుపువేలుపుకంటిమంటలో

బడి వెడవిల్తుఁ డంగ మెడఁబాసిన మోసపుటెంకి యౌటచేఁ

బడసిన యంగసంజ్ఞ నిల భాసిలుదేశ మతిక్రమించుచున్.

	చ.	
అలకకెలంకునం దొలఁకు నాటకొలంకుననుండి వచ్చు గం

ధిలనలినీమిళద్రథపథిన్ సరయూనది దాఁటి వృత్రని

ర్దళనసముద్భవత్రిదశరాడఘనాశఘనప్రకాశముల్

మలదకరూశముల్ గడచి మార్గమునం జనుచుండువారికిన్.

	సీ.	
యక్షాన్వయసుకేతుకుక్షివారిధిఁ దోఁచు కాలకూటమువంటికలువకంటి

దివివెలయాలి కై దెగు నన్నదమ్ములం దగ్రజుకా ల్ద్రొక్కినట్టిజంత

మాయచే జగ మెంచు మారీచుఁ డనియెడు పాతకుఁ గనినట్టిపాపజాతి

వనధి గ్రోలినమౌనికినుకచేఁ దనయుండు తానును బొలదిండియైనదుండి



	 







	గీ.	
యాత్మసాత్కారితచరాచరాత్యయప్ర

యత్నకృతకృత్యమృత్యుదుస్త్యజకృతాంత

నగరశృంగాటకశయాగ్రనర్తితోగ్ర

నిఖిలఖేటక తాటక నిలిచె నెదుట.

	క.	
ఆదారుణ నీదారి న, రాదకులోత్పాతసంధ్య యనఁ దగు రుధిర

క్షోదారుణఁ గని ఘృణి యగు, నాదశరథసుతునిఁ జూచి యతివరుఁ డనియెన్.

"https://te.wikisource.org/w/index.php?title=పుట:Chanpuramayanam018866mbp.pdf/41&oldid=350726" నుండి వెలికితీశారు

		 ఈ పేజీలో చివరి మార్పు 30 ఏప్రిల్ 2021న 04:25కు జరిగింది.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

